
Старонкі гісторыі маёнтка Варонічы 
  

Мізярска Н.А. 

   

Упершыню Варонеч (сяло «Вороноч»)  ўзгадваецца ў  Полацкай рэвізіі 1552 г.: 

“Іван Вальковъ а семъ а Федко Олексеевич з братею свою мають имение отчызное, на 

Вороничы дворы с пашънями, к тым дворам людей вольных маютъ дымовъ 

одинадцать; с тых людей им прыходить со всякого збожа четвёртый снопъ» [6,с.37] . 

У сваёй працы “Беларускія старажытнасці” Семянтоўскі А. М. піша, што на 

заходнім беразе возера Вароніч, дзе цяпер пасяленне стаяў абарончы замак, які быў  

разбураны, як і іншыя замкі. Аб яго былым існаванні вядома толькі па ўспамінах 

людзей і на старонках старажытных летапісаў [9, с.182]. 

Па ўспамінах мясцовай жыхаркі  Сарокінай Наталлі Захараўны вядома, што: “ 

Некалі чалавек навязваў каня. Вот ён, значыць, навязаў і прышоў перавязаць яго. І 

глядзіць, што бальшая такая круглая дыра. Не было нічаго і ўдруг. А сам конь 

праваліўся туды нагой. Ну, ён тады пашоў, сабралі мужыкоў многа, ўзялі жардзіну 

длінную, вяроўку. Прывязалі гэту жардзіну і пускалі туда, у гэтую дыру. Нігдзе канца 

не была. Яны ішчо вяроўку прыняслі, і ішчо вяроўку эту, і так нічыво і не дабіліся, дна 

яны не дасталі.  А патом такія прэдсказанія былі, што вот эты вот замак первы, толька 

вышэ туда. Значыць там жыў какой-та цар” [7, с.287-288]. 

Маёнтак  Двор Варонічы, належыў да вядомага шляхецкага рода Лісоўскіх 

гербу “Ёж”: у чырвоным полі чорны ёж; шчыт укаранаваны шляхецкім шаломам з 

страусавамі пер’ямі і каронай [8]. 

Род Лісоўскіх з’яўляецца старажытным і вядомым з XVI ст. Прадстаўнікі 

гэтага роду трапілі да нас з польскага Памор’я, якім кароль падараваў за добрую 

вайсковую службу  землі на нашай тэрыторыі.   Упершыню род ўспамінаецца з часоў  

Грунвальскай бітвы, калі  найбольш таленавітых рыцараў запісвалі ў Каралеўскую 

Хаугву Ягелонаў. Гэты род вельмі шматлікі, але паходзіць ад агульнага продка. У 

іерархічнай лесвіцы ВКЛ і Рэчы Паспалітай род Лісоўскіх ніколі не падымаўся да 

ўзроўню Радзівілаў і Сапегаў.  Гэты ваяўнічы род праявіў сябе пад час войнаў і 

паходаў: добра нёс вайсковую службу і рашуча атакаваў больш моцнага праціўніка. 

Лісоўскія карысталіся такой зброя, як «лісоўчык» - доўгай і цяжкай кавалерыйскай 

шабляй, на мяжы палаша і ятагана, якая рассякала легкія шаломы і даспехі. Аляксандр 

Юзэф Лісоўскі (1580—1616) — літоўскі шляхціч, князь, камандзір  непераможнай 

лёгкай кавалерыі ВКЛ у XVII  ст. ў паходах на Масковію [8]. 

Лісоўскія мелі шмат зямлі, на якой працавалі прыгонныя сяляне, зямля каля 

Суража і Дзісны таксама належала гэтаму роду. Пасля далучэння беларускіх зямель да 

царскай Расіі Лісоўскія здолелі падцвердзіць сваё шляхецкае паходжанне ў  Сенаце 

Санкт-Пецярбурга [7]. Маёнтак Варонічы тады налічваў каля 2509 дзесяцін зямлі і 549 

сялянскіх душ [9, с.953].  

Найбольш яскравай асобай з’яўляецца апошні ўладальнік маёнтка Варонічы 

Якаў Лісоўскі. Её быў адукаваным чалавекам для свайго часу, скончыў Санкт-

Пецяргбурскі ўніверсітэт, меў афіцэрскі чын, быў прадстаўніком шляхецкага 

пасяджэння ў Лепельскім павеце.За ўдзел у паўстанні 1863-1864гг., бацька Якава 

Лісоўскага, Вікенцій Лісоўскі быў сасланы на катаргу ў Томск [8]. 

Сядзіба Лісоўскіх была двухпавярховай і мела шмат пакояў з шыкоўнай 

мэбляй, бібліятэку, якая ўтрымлівала багаты кнігазбор, салон, дзе прымалі важных 

асобаў. Мелася таксама калекцыя карцін і збор каштоўнага посуду. Каля сядзібы 

раскінулася шыкоўная алея, якую ўпрыгожвалі дрэвы розных парод, прыгожыя кветкі. 

Згодна з паданнем, у алеі па сёняшні час застаўся “лячэбны дуб”. Рассказвае дырэктар 

Дома культуры Колычава Л.М.:“Вон там растет старый дуб, которому уже 200 лет. 

Когда пану Лисовскому болела голова, он прикладывал её к дубу и боль уходіла” [3]. 

Якаў Лісоўскі добра ведаў гісторыю сваёй зямлі, шанаваў гістарычныя помнікі. 

Вядома, што ў яго калекцыі меліся два камяні Вітаўта. Адзін камень Якаў перавёз у 

свой маёнтак , а за другім, вялікім, які ляжаў на беразе ракі Ушача, паставіў варту. 

Пасля, ужо ў савецкія часы, гэтыя два камяні недзе згінулі, а пошукі нашых гісторыкаў 

і краязаўцаў не далі ніякіх вынікаў [4, с.56]. 

Лісоўскія сябравалі з Патоцкімі і Астроўскімі, вельмі вядомымі і багатымі 

шляхецкімі родамі. Не вельмі добрыя адносны былі ў Лісоўскіх з Меніцкімі. Па словах 

мясцовай настаўніцы Калекі І.У., якая некалі займалася школьным музеем, справа 

выглядала так: «Меницкий каждое утро  приезжал в аллею Лисовских на коне и ждал 

то тех пор, пока конь не справит нужду, а затем довольный возвращался в своё имение 

Меница» [2]. 

У Лісоўскіх, яшчэ з XVI стагоддзя была наладжана вытворчасць “кракаўскай 

каўбасы”, рэцэпт якой доўга заставаўся таямніцай, амаль да XVIII ст. У маёнтку 

Варонічы была добра налажана гаспадарка: працаваў спіртзавод і завод па плаўленню 

сыроў. Вядома, што сям’я Лісоўскіх была католікамі і  фундавала грошы на патрэбы 

касцёла ў Заскарках [8].  

Пра адносіны Лісоўскіх да простага насельніцтва сярод розных крыніцаў 

існуюць розныя звесткі, як пазытыўныя так і негатыўныя. Так, па словах Варатынскай 

В.Б справа выглядала наступным чынам: “ Мая мама працавала ў пана Лісоўскага 

кухаркай. Яе сям’я мела 6 дзяцей і пан усіх узяў к сабе на работу, даў жыллё даже. 

Мама работала тут летам на кухне, а зімой паны бралі яе с сабой у Ленінград. Перед 

1917 г. Лісоўскія уезжалі і пріказалі маме без ніх замуж не выходить, абешчалі ей 

свадьбу справіть, когда вернутся. Но ані не вернулісь” [1]. 

Негатыўны прыкладам адносін да простага насельніцтва з’яўляецца ўчынак 

Іосіфа Лісоўскага. Архіўныя дакументы сведчаць:“Сего декабря 11 числа Лепельского 

повета дворянин Петр Мациевич поданным в сей суд прошением прописывает, что 

истекшего ноября месяца с 29 по 30 число ночным временем поймал он на воровстве 

крепостных крестьян Лепельского повета помещика г. Викентия Лисовскаго к имению 

Воронечу принадлежащих Янима, Небая с деревни Небаев, Исидора из деревни Жанов. 

Ему по прозванию неизвестнаго, о чем лишь только узнал реченнаго г. Лисовскаго сын 

г. ротмистр Иосиф Лисовский распоряжающей в небытности отца своего сказанным 

имением Воронечем то и прислал за ними ворами, и освободил оных без малейшего 

наказания и жену его пришедшую к нему г. ротмистру Лисовскому просит с воров 

удовлетворение, не уважая нею бременно сим так немилосердно збил что она тут же во 

дворе г. Лисовскаго облившись кровью через несколько часов была почти обумершею 

она ныне лежит в деревни Небаях в том доме без малейшей надежды к жизни, 

лишившись безвременно бременности” [5]. 

Пасля рэвалюцыі ўлада перайшла ў рукі бальшавікоў, Марыя Лісоўская 

раптоўна знікла. Па сведчанню Калека І.У. справа выглядала так: “Увечары паненка 

яшчэ была ў сядзібе, а вечарам знікла невядома дзе. Можа паехала куды, каб схавацца 

ад савецкай улады, а можа яе арыштавалі бальшавікі”. Калі Марыі не стала, маёнтак 

абрабавалі. Але сама сядзіба нейкім чынам ацалела [2]. 

 Калека І.У расказвае аб тым: “ В имении после 1917 г. была комуна, а во 

времена Великой Отечественной войны – госпиталь, в котором умерло много раненых 

солдат. После войны в усадьбе был небольшой завод по переработке молока. Позже 

дом перестроили под интернат для инвалидов, который существовал до 80-х лет ХХ 

века. Далее, значит здание пустовало, пока председатель колхоза Кимстач не 

посодействовал  реставрации былой усадьбы. После ремонта купили необходимую 

мебель в здание и открыли детскую музыкальную школу” [2]. 

Паміж простым чалавекам і шляхтічам заўсёды існаваў бар’ер, што 

адлюстравалася на псіхалагічным узроўні ў паданнях і легендах. Месцы былых 

маёнткаў амаль заўсёды разглядаліся, як небяспечныя. Гэты былі месцы схованых 

скарбаў,прывідаў і сувязі з нячыстай сілы. Па словах Колычавай Л.М. :“ Около здания 

школы часто видят некую женщину в белом в образе неясного силуэта; слышат как в 

пустых классах играет некто на фортепиано фальшивую классическую музыку; иногда 

слышны чьи-то шаги и дыхание за спиной; кто-то в пустом помещении начинает 

передвигать мебель» [3]. 

Усе гэтыя падзеі связваюць з маладой паненкай, якая некалі скочыла жыццё 

самагубствам.Згодна з паданнем, дачка пана Лісоўскага закахалася ў чалавека простага 

саслоўя і хацела выйсці замуж за яго. Але пан раззлаваўся і не даў згоды на вяселле, 

пасля чаго дачка ўтапілася ў сажалцы каля сядзбы. Пахавалі яе не на панскіх могілках, 

а ў весцы Заскаркі на каталіцкіх могілках для простых людзей.  

 

Спіс выкарыстаных крыніц і літаратуры 

 

1. Запісана аўтарам 24.07.2016г. ад Варатынскай Вікторыі 

Браняславаўны 1935 г.н., веска Блізніца Полацкага раёна Віцебскай вобласці. 

2. Запісана аўтарам 17.07.2016 г. ад Калекі Ірыны Уладзіміраўны1950 г.н, 

веска Блізніца Полацкага раёна Віцебскай вобласці. 

3. Запісана аўтарам 17.07.2016 г.ад Колычавай Лідзіі Міхайлаўны 1951г.н. 

веска Блізніца Полацкага раёна Віцебскай вобласці. 

4. Карасёў, В.Р. Па гістарычным мясцінам Полацкай зямлі / В.Р. Карасёў. 

– Мінск:Пачатковая школа, 2011. – 72с.:іл. 

5. Национальный исторический архив Беларуси, г. Минск (НИАБ). Фонд. 

1446 «Витебское губернское правление» оп. 4, д. 13524. Дело № 448 «По рапорту 

Лепельского нижнего земского суда о воровстве крестьян помещика Лисовского у 

дворянина Мациевича» 

6. Полоцкая ревизия 1552 года / к изданию приготовил И. И. Лаппо. - 

Москва: издание Императорского Общества истории и древностей российских при 

Московском университете, 1905. - XXI, 236 с. 

7. Полацкі этнаграфічны зборнік / уклад., прадм. і паказ. У. А. Лобача. – 

Вып. 2: Народная проза беларусаў Падзвіння. У 2 ч. Ч. 1. – Наваполацк : ПДУ, 2011. – 

292 с. 

8. Прыватны архіў Антаніны Грыцэнка, г. Таўда Свярдлоўская вобласць, 

Расія. 

9. Сементовский, А.М. Белорусские древности / А.М. Сементовский. — 

СПб.: Типо-литография Н. Стефанова, 1890. — XII с.+137 с.; ил. 

10. Pieśń na pamiątkę nieśmiertelną pułkownika K.J.M. niezwyciężonego 

Józefa Aleksandra Lisowskiego. Bibl. Jagiellońska i Krasińskich. Juszyński - Dykcjonarz II -- 

443. Wiszniewskt H. Lit. polska. t. 7, str. 143 

11. Słownik geograficzny Królestwa Polskiego i innych krajów słowiańskich. 

Tom XIII 

 


